
ᐅᑯᒪᐏᓇᐠ ᐱᒧᒋᑫᐏᓇᐣ ᐃᒪ ᐊᓄᐦᑭᐏᓂᐠ, ᐊᑕᑭᐏᓂᐘᐠ, ᑲᑵᒋᐦᐃᐍᐏᐣ ᐁᑿ ᑲᐡᑭᑕᐏᓇᐣ 

ᐘᐍᓇᒋᑫᐏᓂᐠ (Ministry of Labour, Immigration, Training and Skills 

Development) 

ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ ᒥᓂᑯᓱᐏᓇᐣ ᐃᑵᓂᐘᐠ ᐅᒋ

ᐊᒋᓇ ᐏᒋᐦᐃᐍᐏᐣ ᐱᒧᒋᑫᐏᓂᐠ ᑲᐃᔑᐘᐍᓇᐦᓴᑲᓄᐘᐨ

ᐅᑕᓄᐦᑭᐠ

ᐁᑲ ᐊᓇᒣᒥᐍᐏᐣ: ᐅᐍ ᐊᐸᒋᒋᑲᐣ ᑭᑿᔭᑎᓂᑲᑌ ᑫᐏᒋ ᐏᒋᐦᐃᑯᐘᒋᐣ ᐅᑕᓄᐦᑭᐠ ᐁᑿ ᐅᑯᒪᐠ ᒋᓂᐦᓯᑐᑕᒧᐘᐨ 

ᐊᑎᐟ ᒪᐘᐨ ᐸᑭ ᒥᓂᑯᓱᐏᓇᐣ ᐁᑿ ᑲᓇᐘᐸᒥᑯᓱᐏᓇᐣ ᑲᑭᔑᐘᐍᓇᐦᑌᑭᐣ ᐃᒪ ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ 

ᐅᓇᑯᓂᑫᐏᐣ, 2000 (ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ ᐅᓇᑯᓂᑫᐏᐣ) ᐁᑿ ᐅᑯᒪᐏᓇᐠ ᐅᓇᑯᓂᑫᐏᓇᐣ᙮ ᑲᐏᐣ 

ᐃᐍ ᐅᓇᑯᓂᑫᐏᓂᐠ ᐃᑕᒪᑫᐏᐣ᙮ ᑲᐏᐣ ᑭᐏᒋ ᐃᓀᐣᒋᑲᑌᓯᓄᐣ ᒋᓇᐱᐡᑲᑫᒪᑲᐠ ᐃᐍ ᐊᓄᐦᑭᐏᓇᐣ 

ᑲᐃᔑᐱᒧᒋᑲᑌᑭᐣ ᐅᓇᑯᓂᑫᐏᐣ ᓇᐣᑕ ᐅᑯᒪᐏᓇᐠ ᐅᓇᑯᓂᑫᐏᓇᐣ ᐁᑿ ᒧᔕᐠ ᒋᑭᐏᒋ ᑲᓇᐘᐸᒋᑲᑌᐠ ᐃᐍ ᒪᔭᒼ 

ᑲᐃᔑᒪᓯᓇᐦᐃᑲᑌᐠ ᐃᒪ ᐅᓇᑯᓂᑫᐘᓯᓇᐦᐃᑫᐏᑲᒥᑯᐠ᙮ ᐊᓂᐏᓂᑯ ᐁᑲᑵ ᑫᒋᓇᑐᔭᐠ ᐃᐍ ᐏᑕᒪᑫᐏᐣ ᐅᒪ 

ᐊᐸᒋᒋᑲᓂᐠ ᐁᐅᐡᑫᐣᑕᑿᐠ ᐁᑿ ᒪᒪᔭᒼ ᐁᐃᔑᐏᑕᒪᑫᒪᑲᐠ, ᐘᓂᑐᑕᒧᐏᓇᐣ ᐁᐡᑲᒼ ᓂᐦᑕ ᐃᓯᓭᐘᐣ᙮ ᐃᐍ 

ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ ᐅᓇᑯᓂᑫᐏᐣ ᑿᔭᑎᓂᑫᒪᑲᐠ ᒪᐘᐨ ᐸᑭ ᐱᒥᐣᔕᐦᐃᑫᐏᓇᐣ ᐁᐦᑕ᙮ ᐊᑎᐟ ᐅᑕᓄᐦᑭᐠ 

ᓇᐘᐨ ᐊᐘᔑᒣ ᐅᒥᓂᑯᓱᐘᐠ ᐃᒪ ᐅᑕᓄᐦᑭᐠ ᓇᑯᑕᒪᑫᐏᓂᐠ, ᒪᒪᐏᓂᑫᐏᓂᐠ ᓇᑯᑕᒪᑫᐏᓂᐠ, ᓇᑐ 

ᐅᓇᑯᓂᑫᐏᓂᐠ ᓇᐣᑕ ᑯᑕᑭᐠ ᐅᓇᑯᓂᑫᐘᓯᓇᐦᐃᑫᐏᓂᐠ᙮  

ᐃᐍ ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ ᐅᓇᑯᓂᑫᐏᐣ 2000 (ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ ᐅᓇᑯᓂᑫᐏᐣ) ᐘᐍᓇᐦᒋᑫᓭ 

ᒪᐘᐨ ᐸᑭ ᑫᐃᔑᑎᐸᐦᐊᒪᑎᓇᓂᐘᐠ ᑫᑲᐟ ᑲᑭᓇ ᐊᓄᐦᑭᐏᓂᐠ ᐅᒪ ᐅᐣᑌᕑᐃᔪᐅ, ᑐᑲᐣ ᒪᐘᐨ ᐸᑭ ᑎᐸᐦᐃᑫᐏᓂᐠ ᐁᑿ ᐊᐣ 

ᑕᐦᔁ ᐘᑲᓭᐠ ᑫᑭ ᐊᓄᐦᑭᓇᓂᐘᐠ᙮ ᒪᒪᔭᒼ ᐱᐠᓯ ᐅᓇᔑᐍᐏᓇᐣ ᐁᑿ ᐸᐣᐢᑵᓱᐏᓇᐣ ᐃᑵᓂᐘᐣ ᐃᓯᓭᐘᐠ ᐊᑎᐟ ᐅᑕᓄᐦᑭᐠ, 

ᐃᑵᓂᐘᐠ ᑲᔦ ᑲᑭᐘᐍᓇᐦᓴᑲᓄᐘᐨ ᐅᑕᓄᐦᑭᐠ ᐃᐍᓂ ᐊᒋᓇ ᐏᒋᐦᐃᐍᐏᐣ ᐱᒧᒋᑫᐏᓂᐠ᙮ ᐅᐍ ᐏᑕᒪᑫᐘᓯᓇᐦᐃᑲᐣ 

ᐘᐸᑕᐦᐃᐍᒪᑲᐣ ᑭᒥᓂᑯᓱᐏᓇᐣ ᑭᐣ ᑲᑭᐘᐍᓇᐦᓯᑯᔭᐣ ᐅᑕᓄᐦᑭ᙮ ᑭᔭᐱᐨ ᐏᑕᒪᑫᐏᓇᐣ ᐃᑵᓂᐘᐣ ᐅᒋ ᑭᒥᓂᑯᓱᐏᓇᐣ 

ᐃᓇᐱᐣ ᐃᒪ Ontario.ca/ESAguide ᐁᑿ ᐅᓂᓇᐣ ᐊᒋᓇ ᐏᒋᐦᐃᐍᐏᐣ ᐱᒧᒋᑫᐏᓂᐠ᙮  

ᑲᔦ ᑕᐡ ᐅᐍ ᐏᑕᒪᑫᐏᐘᓯᓇᐦᐃᑲᓂᑭᐣ, ᐃᐍ ᐊᒋᓇ ᐏᒋᐦᐃᐍᐏᐣ ᐱᒧᒋᑫᐏᓂᐠ ᑭᑲᑭᑿᔭᑎᓇᒪᑯᐠ ᐃᐍᓂ ᐊᓄᐦᑭᐏᓇᐣ 

ᑲᐃᔑᐱᒧᒋᑲᑌᑭᐣ ᒪᓯᓇᑭᓯᑲᐣ 30 ᑕᐦᐢᑭᔑᑲ ᒣᑿᐨ ᐱᒥᓭᐠ ᐊᐦᐱ ᑲᑭᒪᑕᓄᐦᑭᔭᐣ ᐃᒪ ᑭᑕᓄᐦᑭᐏᓂᐠ᙮ ᐃᐡᐱᐣ ᓂᐡᑕᒼ 

ᑲᐃᔑᑭᔑᐍᔭᐣ ᐁᑲ ᐃᐍ ᐊᑲᓇᔑᒧᐏᐣ, ᑭᑐᑯᒪᒼ ᐅᑲᑿᔭᑎᓇᐣ ᒪᓯᓇᑭᓯᑲᓂᓂ ᑲᐃᔑᑭᔑᐍᐘᐨ ᒋᓇᓯᓇᐦᐃᑲᑌᓂᐠ, ᑭᐡᐱᐣ 

ᓇᑐᑕᒪᔭᐣ ᐃᐍ ᐁᑿ ᐁᑕᑿᐠ ᐃᐍ ᐃᒪ ᐅᑯᒪᐏᓇᐠ ᐱᒧᒋᑫᐏᓇᐣ ᐃᒪ ᐊᓄᐦᑭᐏᓂᐠ, ᐊᑕᑭᐏᓂᐘᐠ, ᑲᑵᒋᐦᐃᐍᐏᐣ ᐁᑿ 

ᑲᐡᑭᑕᐏᓇᐣ ᐘᐍᓇᒋᑫᐏᓂᐠ (Ministry of Labour, Immigration, Training and Skills Development)᙮ 

ᐃᐍ ᒪᓯᓇᑭᓯᑲᐣ ᑕᑿᐣ ᐃᒪ ᒪᒪᑕᐘᐱᑯᐠ Ontario.ca/ESAposter᙮ 

https://www.ontario.ca/laws/statute/00e41?_ga=2.173408935.584403115.1583168406-1699692134.1480627715
http://ontario.ca/ESAguide
http://ontario.ca/ESAposter

ᑭᑭᐘᐍᓇᐦᓯᑯ ᓇ ᒋᔭᓄᐦᑭᔭᐣ? 

ᑭᐘᐍᓇᐦᓯᑯ ᑭᐣ ᐅᑕᓄᐦᑭ ᐃᒪ ᐊᒋᓇ ᐏᒋᐦᐃᐍᐏᐣ ᐱᒧᒋᑫᐏᓂᐠ ᑭᐡᐱᐣ ᑭᐣ ᐁᑿ ᐊᒋᓇ ᐏᒋᐦᐃᐍᐏᐣ ᐱᒧᒋᑫᐏᓂᐠ 

ᓇᑯᑕᒪᑎᔦᐠ ᑫᑭᐏᒋ ᒥᐦᑲᒪᐣ ᐊᒋᓇ ᐊᓄᐦᑭᐏᐣ ᐘᐍᓇᐦᒋᑫᐏᓇᐣ᙮  

ᐊᒋᓇ ᑲᐱᒥᐏᒋᐦᐃᑿ ᐅᐱᒧᒋᑫᐠ ᐃᐦᐊᐍ ᑭᑐᑯᒪᒼ ᒥᓴᐘᐨ ᐁᑲ ᐁᑭᐏᒋ ᐘᐍᓇᐦᓯᑯᔭᐣ ᒋᔭᓄᐦᑭᑕᒷᐘᐨ ᐃᑵᓂᐘᐣ 

ᐯᔑᐠ ᑲᔭᓄᐦᑭᑕᒷᐘᐨ ᐊᓄᐦᑭᐏᐱᒧᒋᑫᐏᓂᐠ᙮  

ᐊᒋᓇ ᑲᐱᒥᐏᒋᐦᐃᑿ ᐅᐱᒧᒋᑫᐠ ᑲᑿᔭᑎᓇᒪᑯᐠ ᐏᑕᒪᑫᐏᓇᐣ 

ᐊᒋᓇ ᐏᒋᐦᐃᐍᐏᐣ ᐱᒧᒋᑫᐏᓂᐠ ᑭᑲᐏᑕᒪᑯᐠ ᐅᑯᒪᐏᓇᐠ ᑲᐃᔑᓂᑲᓯᐘᐨ, ᑯᑕᑭᔭᐣ ᑲᔦ ᑲᔭᐸᒋᑐᐘᐨ ᑫᐃᔑᓂᑲᓇᑲᓄᐘᐨ 

ᐃᒪ ᐊᒋᓇ ᐏᒋᐦᐃᐍᐏᐣ ᐱᒧᒋᑫᐏᓂᐠ ᐁᑿ ᑫᐃᔑᑲᓄᓇᑲᓄᐘᐨ ᐏᑕᒪᑫᐏᓇᐣ ᒋᒪᓯᓇᐦᐃᑲᑌᓂᑭᐣ ᔐᒪᐠ ᑲᐃᐡᑿ ᒥᓂᑯᔭᐣ 

ᐃᐍ ᐊᓄᐦᑭᐏᐣ᙮ 

ᐊᐦᐱ ᑕᐡ ᐃᐍ ᐊᒋᓇ ᐏᒋᐦᐃᐍᐏᐣ ᐱᒧᒋᑫᐏᓂᐠ ᐁᔭᔑᑕᒪᐏᑿ ᐘᐍᓇᐦᒋᑫᐏᓂᓂ ᐃᑵᓂᐘᐣ ᐅᒋ ᐊᓄᐦᑭᐏᐱᒧᒋᑫᐏᓂᐠ 

ᐊᐏᔭᐣ, ᐃᐍ ᐱᒧᒋᑫᐏᐣ ᑲᒥᓂᑯᐠ ᐏᑕᒪᑫᐏᓇᐣ ᑲᒪᓯᓇᐦᐃᑲᑌᑭᐣ ᔐᒪᐠ: 

• ᐊᐍ ᐊᓄᐦᑭᐏᐱᒧᒋᑫᐏᓂᐠ ᐊᐏᔭ ᑲᐃᔑᓂᑲᑌᓂᐠ ᐅᐱᒧᒋᑫᐏᐣ, ᑯᑕᑭᔭᐣ ᑲᔦ ᑲᐃᔑᓂᑲᓇᑲᓄᐘᐨ 

ᐅᐱᒧᒋᑫᐏᓂᐘᐠ ᐁᑿ ᑫᐃᔑᑲᓄᓇᑲᓄᐘᐨ ᐏᐟᒪᑲᐁᐏᓇᐣ᙮ 

• ᑫᐃᔑᐱᒥᑎᐸᐦᐊᒪᑯᔭᐣ ᐁᑿ ᑭᐏᒋᐦᐃᑯᐏᓇᐣ 

• ᑕᐦᔁ ᐘᑲᓭᐠ ᒥᓂᑯᐠ ᑫᐃᔑ ᐊᓄᐦᑭᔭᐣ 

• ᑲᐏᒋᑲᑌᐠ ᑫᐃᓇᓄᐦᑭᔭᐣ 

• ᐊᐣ ᒥᓂᑯᐠ ᑫᐱᒥᓭᐠ ᐃᐍ ᑭᑕᓄᐦᑭᐏᐣ (ᑭᐡᐱᐣ ᑭᑫᐣᒋᑲᑌᑵᐣ) 

• ᑫᐃᔑᐱᒥᑕᑎᐸᐦᐊᒪᑯᔭᐣ ᐁᑿ ᑫᐃᔑᑎᐸᐦᐃᑫᐏᑭᔑᑲᐠ 

ᐊᒋᓇ ᑲᐱᒥᐏᒋᐦᐃᑿ ᐅᐱᒧᒋᑫᐠ ᑲᐏᐣ ᑭᑲᑭᐏᒋ ᑎᐸᐦᐃᑫᐦᐃᑯᓯᐠ ᐊᑎᐟ ᑫᑯᓇᐣ ᐃᒪ 

ᐊᒋᓇ ᑲᐱᒥᐏᒋᐦᐃᑿ ᐅᐱᒧᒋᑫᐠ ᑲᐏᐣ ᑭᑲᑭᐏᒋ ᑎᐸᐦᐃᑫᐦᐃᑯᓯᐠ ᐊᑎᐟ ᑫᑯᓇᐣ ᐃᒪ: 

• ᐁᔭᓄᐦᑭᑕᒷᑢ 

• ᐁᐏᒋᐦᐃᑿ ᒋᒥᐦᑲᒧᐘᐨ ᑫᐃᔑ ᐊᓄᐦᑭᐘᐨ 

• ᒥᓂᐦᑿ ᐏᑕᒪᑫᐏᓇᐣ ᓇᐣᑕ ᐊᐣ ᑫᑐᑕᒷᐨ ᒧᐡᑭᓀᐱᐦᐊᒪᐣ ᑭᐏᑕᒪᑯᓱᐏᐣ ᓇᐣᑕ ᑿᔭᒋᔭᐣ ᑫᑯᓇᐣ ᑲᑵᒋᒥᑯᔭᐣ 

ᓇᓇᑕᐘᓄᐦᑭᔭᐣ, ᒥᓴᐘᐨ ᑲᔦ ᑭᐡᐱᐣ ᑲᑲᑵᑎᐍᐘᓀᐣ ᒋᐏᒋᐦᐃᑯᔭᐣ 

ᑲᔭᓄᐦᑲᐘᑲᓄᐘᐨ ᐊᓄᐦᑭᐏᐱᒧᒋᑫᐏᓂᐠ ᑭᑲᑭᒥᓂᑯᐠ ᐊᓄᐦᑭᐏ ᐏᒋᐦᐃᐍᐏᓇᐣ ᓇᐣᑕ ᑲᒥᓂᑯᐠ 

ᐊᓄᐦᑭᐏᓂᓂ 

ᐊᒋᓇ ᑲᐱᒥᐏᒋᐦᐃᑿ ᐅᐱᒧᒋᑫᐠ ᑲᐏᐣ:  

• ᐅᑲᑭᑭᐱᑎᓇᐘᐣ ᑲᔭᓄᐦᑲᐘᑲᓄᐘᐨ ᐊᓄᐦᑭᐏᐱᒧᒋᑫᐏᓂᐠ ᐏᒥᓂᑿ ᐊᓄᐦᑭᐏ ᐏᒋᐦᐃᐍᐏᓇᐣ 

• ᐅᑲᑭᑭᐱᑎᓇᐘᐣ ᑲᔭᓄᐦᑲᐘᑲᓄᐘᐨ ᐊᓄᐦᑭᐏᐱᒧᒋᑫᐏᓂᐠ ᐏᒥᓂᑿ ᐊᓄᐦᑭᐏᓂᓂ ᑫᒍᐍ 

• ᑲᑎᐸᐦᐃᑫᐦᐃᑯᓯᐠ ᑭᐡᐱᐣ ᑲᔭᓄᐦᑲᐘᑲᓄᐘᐨ ᐊᓄᐦᑭᐏᐱᒧᒋᑫᐏᓂᐠ ᐏᒥᓂᐦᑿ ᐊᓄᐦᑭᐏᓂᓂ 

ᐊᒋᓇ ᐏᒋᐦᐃᐍᐏᐣ ᐱᒧᒋᑫᐏᓂᐠ ᐁᑿ ᑲᔭᓄᐦᑲᐘᑲᓄᐘᐨ ᐊᓄᐦᑭᐏᐱᒧᒋᑫᐏᓂᐠ ᐅᑲᑲᓇᐍᐣᑕᓇᐘ 

ᑭᐏᑕᒪᑯᐘᓯᓇᐦᐃᑲᓇᐣ 

ᐊᒋᓇ ᐏᒋᐦᐃᐍᐏᐣ ᐱᒧᒋᑫᐏᓂᐠ ᐅᑲᒪᓯᓇᐦᐊᓇᐘ ᑕᐦᓱᐘᑲᓭᐠ ᑲᑭᐊᓄᐦᑲᐘᑢ ᐃᑵᓂᐘᐠ ᑲᔭᓄᐦᑲᐘᑲᓄᐘᐨ 

ᐊᓄᐦᑭᐏᐱᒧᒋᑫᐏᓂᐠ ᑕᐦᓱᑭᔑᑲ ᐁᑿ ᑕᐦᓱᐱᒥᑯᓇᑲ᙮ ᑲᔭᓄᐦᑲᐘᑲᓄᐘᐨ ᐊᓄᐦᑭᐏᐱᒧᒋᑫᐏᓂᐠ ᑫᐏᓇᐘ ᐅᑲᒪᓯᓇᐦᐊᓇᐘ 

ᑕᐦᓱ ᐘᑲᓭᐠ ᑲᑭᐊᓄᐦᑲᐘᑢ ᑕᐦᓱᑭᔑᑲ ᐁᑿ ᑕᐦᓱᐱᒥᑯᓇᑲ᙮  

ᐊᓂᐍᐱᐏᐣ ᐁᑿ ᑎᐸᐦᐃᑫᐏᐣ  

ᑭᒥᓂᑯᐢ ᐊᓂᐍᐱᐏᐣ ᐁᑿ ᐊᓂᐍᐱᐏᐣ ᑎᐸᐦᐊᒪᑯᐏᐣ᙮ ᐊᐣ ᒥᓂᑯᐠ ᐊᓂᐍᐱᐏᐣ ᐁᑿ ᐊᓂᐍᐱᐏᐣ ᑎᐸᐦᐊᒪᑯᐏᐣ 

ᐊᐦᐯᐣᑕᑿᐣ ᐊᐣ ᒥᓂᑯᐠ ᐁᑭᐊᓄᐦᑭᔭᐣ ᐃᒪ ᐊᒋᓇ ᐏᒋᐦᐃᐍᐏᐣ ᐱᒧᒋᑫᐏᓂᐠ᙮ ᑭᐡᐱᐣ ᑲᔭᓄᐦᑲᐘᑢ ᐃᒪ ᐊᒋᓇ 

ᐏᒋᐦᐃᐍᐏᐣ ᐱᒧᒋᑫᐏᓂᐠ ᐸᑭ ᓇᐘᐨ ᐊᐱᒋᐏᐣ ᓂᔭᓄᔭᐦᑭ ᒥᓂᑯᐠ, ᑭᒥᓂᑯᐢ ᓂᔓᐱᒥᑯᓇᑲ ᒥᓂᑯᐠ ᐊᓂᐍᐱᐏᐣ ᐃᐡᑿ 

ᓂᔓᔕᑊ ᐱᓱᒥᐘᐠ ᐊᓂᐍᐱᐏᐣ ᐊᔑᑕᒪᑫᐏᓄ ᐊᐦᑭᐘᐠ ᐁᑿ ᐊᓂᐍᐱᐏᐣ ᑎᐸᐦᐊᒪᑯᐏᐣ 6% ᒥᓂᑯᐠ ᐃᐍ ᒪᒪᐅ 

ᑭᔓᓂᔭᑫᐏᓂᐠ᙮ ᑭᐡᐱᐣ ᑲᔭᓄᐦᑲᐘᑢ ᐃᒪ ᐊᒋᓇ ᐏᒋᐦᐃᐍᐏᐣ ᐱᒧᒋᑫᐏᓂᐠ ᐊᐘᓯᒣ ᓂᔭᓄᔭᐦᑭ ᒥᓂᑯᐠ, ᑭᒥᓂᑯᐢ 

ᓂᔓᐱᒥᑯᓇᑲ ᒥᓂᑯᐠ ᐊᓂᐍᐱᐏᐣ ᐃᐡᑿ ᓂᔓᔕᑊ ᐱᓱᒥᐘᐠ ᐊᓂᐍᐱᐏᐣ ᐊᔑᑕᒪᑫᐏᓄ ᐊᐦᑭᐘᐠ ᐁᑿ ᐊᓂᐍᐱᐏᐣ 

ᑎᐸᐦᐊᒪᑯᐏᐣ 6% ᒥᓂᑯᐠ ᐃᐍ ᒪᒪᐅ ᑭᔓᓂᔭᑫᐏᓂᐠ᙮  

ᓂᐦᑕ ᐃᓯᓭ ᐱᑯ, ᐊᒋᓇ ᐏᒋᐦᐃᐍᐏᐣ ᐱᒧᒋᑫᐏᓂᐠ ᒋᑕᐸᐦᐊᒪᐏᑿ ᐊᓂᐍᐱᐏᐣ ᑎᐸᐦᐊᒪᑷᓂᓂ ᒥᓯᐍ ᐱᑯ ᒷᔦ 

ᒪᒋᐊᓂᐍᐱᐘᐨ᙮ ᔕᑯᐨ, ᐊᒋᓇ ᐏᒋᐦᐃᐍᐏᐣ ᐱᒧᒋᑫᐏᓂᐠ ᑭᑕᑭᑎᐸᐦᐊᒪᑯᐠ ᑭᑕᓂᐍᐱᐏᐣ ᑎᐸᐦᐊᒪᑯᐏᓂᓂ ᑕᐦᔁ 

ᑭᑕᓄᐦᑭᐏᓂᐠ ᑲᐃᔑᐱᒥ ᑎᐸᐦᐊᒪᑯᔭᐣ ᑭᐡᐱᐣ ᑭᓇᑯᑕᒪᑫᐏᓂᐘ ᐃᔑᒪᓯᓇᐦᐊᒣᐠ᙮ 

ᑐᑲᐣ: ᓴᔦᐟ ᐅᑭᐊᓄᐦᑲᐘᐣ ᐊᒋᓇ ᐏᒋᐦᐃᐍᐏᐣ ᐱᒧᒋᑫᐏᓂᐠ ᓂᐦᓱᔭᐦᑭ᙮ ᓂᔓᐱᒥᑯᓇᑲ ᑕᑭᐊᓂᐍᐱ ᐁᑿ ᔓᓂᔭᑫ 4% 

ᒥᓂᑯᐠ ᐃᒪ ᐊᓂᐍᐱᐏᐣ ᑎᐸᐦᐊᒪᑫᐏᓂᐠ᙮ $1,500.00 ᒥᓂᑯᐠ ᔓᓂᔭᑫ ᑕᐦᓱ ᓂᔓᐱᒥᑯᓇᑲ᙮ ᓴᔦᐟ ᐁᑿ ᐊᒋᓇ 

ᐏᒋᐦᐃᐍᐏᐣ ᐱᒧᒋᑫᐏᓂᐠ ᑭᓇᑯᒥᑎᐘᐠ ᒋᑎᐸᐦᐊᒷᑲᓄᐨ ᐊᓂᐍᐱᐏᐣ ᑎᐸᐦᐊᒪᑫᐏᓂᓂ ᑕᐦᔁ ᐅᑕᓄᐦᑭᐏᓂᐠ 

ᐱᒥᑎᐸᐦᐊᒷᑲᓄᐨ᙮ ᓴᔦᐟ $60.00 ($1,500 x 4%) ᑕᐦᔁᐱᐠ ᑎᐸᐦᐊᒷᑲᓄ ᐃᐍᓂ ᐊᓂᐍᐱᐏᐣ ᑎᐸᐦᐊᒪᑫᐏᓂᓂ ᑕᐦᔁ 

ᐅᑕᓄᐦᑭᐏᓂᐠ ᑲᐱᒥᑎᐸᐦᐊᒷᑲᓄᐨ᙮ 

ᑭᔭᐱᐨ ᑭᑫᐣᑕᐣ ᐃᐍ ᐊᓂᐍᐱᐏᐣ ᐁᑿ ᐊᓂᐍᐱᐏᐣ ᑎᐸᐦᐊᒪᑫᐏᐣ ᐃᒪ Ontario.ca/vacation᙮  

http://ontario.ca/vacation

ᑲᑭᓇ ᐊᐏᔭᐠ ᐱᑯ ᐊᓂᐍᐱᐏᑭᔑᑲᐣ 

ᐅᐣᑌᕑᐃᔪ ᑕᑿᓄᐣ ᐊᑎᐟ ᑲᑭᓇ ᐊᓂᐍᐱᐏᑭᔑᑲᐣ ᑕᐦᓱᔭᐦᑭ᙮ 

• ᐅᐡᑭᔭᐦᑭᐏᑭᔑᑲ 

• ᑎᐯᐣᒋᑫᐏᐣ ᑭᔑᑲ 

• ᒥᓄᐸᑵᔑᑲᓂᑭᔑᑲ 

• ᐱᑐᓂᔭ ᑭᔑᑲ 

• ᑲᓇᑕ ᑭᔑᑲ 

• ᐊᓄᐦᑭᐏᐣ ᑭᔑᑲ 

• ᓇᓇᑯᒧᑭᔑᑲ 

• ᒪᑯᔐᑭᔑᑲᓂᑭᔑᑲ 

• ᐱᓇᐦᐃᑫᐘᐡ ᑭᔑᑲ  

ᑭᐡᐱᐣ ᑲᐘᐍᓇᐦᓯᑯᔭᐣ ᒋᔭᓄᐦᑭᔭᐣ ᐁᑿ ᐁᑕᑿᐠ ᑲᑭᓇ ᐊᐏᔭᐠ ᐊᓂᐍᐱᐏᑭᔑᑲ ᒣᑿᐨ ᑲᐃᔑᐱᒥᐊᓄᐦᑭᔭᐣ, ᓂᐦᑕ ᐃᓯᓭ ᐱᑯ 

ᐁᒥᓂᑯᓯᔭᐣ ᒋᔭᓂᐍᐱᔭᐣ ᐃᒪ ᐅᒋ ᑭᑕᓄᐦᑭᐏᓂᐠ ᐁᑿ ᒋᑎᐸᐦᐊᒪᑯᔭᐣ ᐃᐍ ᐊᓂᐍᐱᐏᑭᔑᑲ ᑎᐸᐦᐊᒪᑫᐏᐣ᙮  

ᐘᐍᓇᐦᑌ ᐃᐍ ᑫᐏᒋᑭᑫᐣᒋᑲᑌᐠ ᐊᓂᐍᐱᐏᐣ ᑎᐸᐦᐊᐃᑫᐏᐣ ᒥᓂᑯᐠ: 

• ᐊᔑᑎᓇᓂᐣ ᑲᑭᓇ ᑭᔓᓂᔭᑫᐏᓇᐣ ᐁᑿ ᑲᑭᓇ ᓂᐍᐱᐏᐣ ᑎᐸᐦᐃᑫᐏᓇᐣ ᒣᑿᐨ ᓂᐏᐱᒥᑯᓇᑲ ᒷᔦ 

ᐊᓂᐍᐱᐏᑭᔑᑲᐠ 

• ᓂᔑᑕᓇᐘ ᒥᓂᑯᐠ ᐅᒋᐸᑵᓇᐣ ᐃᐍ 

ᑐᑲᐣ: ᒍᓭᐸ ᑭᐘᐍᓇᐦᓴᑲᓄᐸᐣ ᐊᓄᐦᑭᐏᓂᐠ ᐁᑿ $600 ᑕᐦᔁᐱᐠ ᑕᐦᓱᐱᒥᑯᓇᑲ ᐁᑭᔓᓂᔭᑫᐨ᙮ 4% ᐊᓂᐍᐱᐏᐣ 

ᑎᐸᐦᐃᑫᐏᐣ ᑭᑎᐸᐦᐊᒷᑲᓄ ᑕᐦᔁ ᐅᑕᓄᐦᑭᐏᓂᐠ ᑲᑭᐏᒋᑎᐸᐦᐊᒷᑲᓄᐨ᙮ ᑲᓇᑕ ᑭᔑᑲ ᑭᔑᐸᑭᓯᐣ ᒪᔭᒼ ᐃᒪ ᒍᓭᐸ 

ᑲᐃᔑᐊᓄᐦᑭᐨ᙮ ᓂᐏᐱᒥᑯᓇᑲ ᒷᔦ ᑲᓇᑕ ᑲᑭᔑᑲᐠ, ᒍᓭᐸ ᑭᔓᓂᔭᑫ ᐅᑕᓄᐦᑭᐏᓂᐠ $2,400 ($600 x 4) ᑕᐦᔁᐱᐠ 

ᒥᓂᑯᐠ᙮ ᓂᐏᐱᒥᑯᓇᑲ ᒷᔦ ᑲᓇᑕ ᑲᑭᔑᑲᐠ, $96 ($2,400 x 4%) ᑕᐦᔁᐱᐠ ᒥᓂᑯᐠ ᑭᐃᓯᓭᓂ ᒋᑎᐸᐦᐊᒷᑲᓄᐨ 

ᐊᓂᐍᐱᐏᐣ ᑎᐸᐦᐊᒪᑫᐏᓂᓂ ᐊᐍ ᒍᓭᐸ᙮ ᒍᓭᐸ ᑭᒪᓯᓇᐦᐊᒷᑲᓄ $124.80 ᑕᐦᔁᐱᐠ ᒥᓂᑯᐠ ᐃᐍᓂ ᐊᓂᐍᐱᐏᐣ 

ᑎᐸᐦᐊᒪᑫᐏᓂᓂ ($2,496 ÷ 20)᙮  

ᑭᑕᓄᐦᑭ ᒣᑿᐨ ᐊᓂᐍᐱᐏᑭᔑᑲᐠ ᑭᐡᐱᐣ ᑭᐣ ᐁᑿ ᐊᒋᓇ ᐏᒋᐦᐃᐍᐏᐣ ᐱᒧᒋᑫᐏᓂᐠ ᓇᑯᑕᒪᑎᔦᐠ ᐃᔑᒪᓯᓇᐦᐊᒣᐠ᙮ ᓂᐦᑕ 

ᐃᓯᐁ ᐱᑯ, ᑭᐡᐱᐣ ᐊᓄᐦᑭᔭᐣ ᐊᓂᐍᐱᐏᑭᔑᑲᐠ, ᑭᑕᑎᐸᐦᐊᒪᑯ ᐊᓂᐍᐱᐏᑭᔑᑲ ᑎᐸᐦᐊᒪᑫᐏᐣ ᐁᑿ ᒪᐘᐨ ᑿᔭᐠ 

ᑎᐸᐦᐃᑫᐏᐣ ᐃᑵᓂᐘᐣ ᑕᐦᔁ ᐘᑲᓭᑭᐣ ᑲᑭᐊᓄᐦᑭᔭᐣ ᒣᑿᐨ ᐊᓂᐍᐱᐏᑭᔑᑲᐣ ᓇᐣᑕ ᒋᐱᒥᑎᐸᐦᐊᒪᑯᔭᐣ ᐃᒪ 

ᑭᑕᓄᐦᑭᐏᓂᑭ ᑭᑎᐸᐦᐊᒪᑯᐏᓂᐠ ᐃᐍ ᒥᓂᑯᐠ ᑲᑭᔑᐊᓄᐦᑭᔭᐣ ᑲᔭᓂᐍᐱᐏᑭᔑᑲᐠ ᐁᑿ ᐸᑲᐣ ᑭᔑᑲᐠ ᒋᐏᑕᐱᓇᒪᐣ 

ᑫᐃᔑᐊᓂᐍᐱᔭᐣ ᒋᔑᑎᐸᐦᐊᒪᑯᔭᐣ ᐊᓂᐍᐱᐏᐣ ᑎᐸᐦᐊᒪᑐᐏᐣ᙮   

ᑭᐡᐱᐣ ᐘᐍᓇᐦᓯᑯᔭᐣ ᐊᓄᐦᑭᐏᓂᐠ ᐁᑿ ᐊᓂᐍᐱᐏᑭᔑᑲ ᒪᔭᒼ ᐁᐃᔑᐸᑭᓯᐠ ᐃᒪ ᐁᑲ ᑫᑭᔑᐊᓄᐦᑭᔭᐸᐣ, ᑭᒥᓂᑯᐢ 

ᒋᔭᒋᑐᔭᐣ ᑯᑕᐠ ᑭᔑᑲ ᑫᐃᔑᐊᓂᐍᐱᔭᐣ ᒋᔑᑎᐸᐦᐊᒪᑯᔭᐣ᙮ ᑭᐣ ᐁᑿ ᐊᒋᓇ ᐏᒋᐦᐃᐍᐏᐣ ᐱᒧᒋᑫᐏᓂᐠ ᑲᔦ 

ᑭᑕᓇᑯᑕᒪᑎᓇᐘ ᒋᒪᓯᓇᐦᐊᒣᐠ ᑭᑐᑯᒪᒼ ᒋᑎᐸᐦᐊᒪᐏᐠ ᐊᓂᐍᐱᐏᐣ ᑎᐸᐦᐊᒪᑫᐏᓂᓂ ᐁᐦᑕ᙮ 

ᑭᐡᐱᐣ ᐁᑲ ᑲᑭᐏᒋ ᐘᐍᓇᐦᓯᑯᔭᓇᐸᐣ ᐊᓄᐦᑭᐏᓂᐠ ᒣᑿᐨ ᑲᔭᓂᐍᐱᐏᑭᔑᑲᐠ, ᓂᐦᑕ ᐃᓯᐁ ᐱᑯ ᐁᒥᓂᑯᓯᔭᐣ ᐃᐍ ᐁᐦᑕ 

ᒋᒥᓂᑯᔭᐣ ᐊᓂᐍᐱᐏᐣ ᑎᐸᐦᐊᒪᑫᐏᐣ᙮ 

ᑭᔭᐱᐨ ᐏᑭᑫᐣᑕᒪᐣ ᐃᐍ ᐊᓂᐍᐱᐏᑭᔑᑲᐣ ᐃᒪ Ontario.ca/publicholidays᙮ 

ᑭᐡᑭᓂᑲᑌᐠ ᐃᐍ ᐘᐍᓇᐦᓯᐍᐏᐣ ᑭᑕᓄᐦᑭᐏᓂᐠ  

ᓂᐦᑕ ᐃᓯᓭ ᐱᑯ, ᑭᐡᐱᐣ ᐊᒋᓇ ᐏᒋᐦᐃᐍᐏᐣ ᐱᒧᒋᑫᐏᓂᐠ ᐁᐏᑭᐡᑭᓇᒧᐘᐨ ᑲᑭᔑᐘᐍᓇᐦᓯᑯᔭᐸᐣ ᐊᓄᐦᑭᐏᓂᐠ ᐃᒪ ᐊᒋᓇ 

ᐏᒋᐦᐃᐍᐏᐣ ᐱᒧᒋᑫᐏᓂᐠ, ᐊᒋᓇ ᐏᒋᐦᐃᐍᐏᐣ ᐱᒧᒋᑫᐏᓂᐠ ᑭᑕᒥᓂᑯᐠ ᐯᔑᑯᐱᒥᑯᓇᑲ ᒋᒪᓯᓇᐦᐃᑲᑌᐠ ᐃᐍ 

ᑲᐏᑭᐡᑭᓂᑲᑌᐠ ᑭᑕᓄᐦᑭᐏᐣ ᓇᐣᑕ ᑲᐏᑭᐡᑭᓂᑲᑌᐠ ᑭᑕᓄᐦᑭᐏᐣ ᑎᐸᐦᐊᒪᑫᐏᐣ ᑭᐡᐱᐣ: 

• ᑭᒥᓂᑯ ᐊᓄᐦᑭᐏᐣ ᐃᒪ ᐊᒋᓇ ᐏᒋᐦᐃᐍᐏᐣ ᐱᒧᒋᑫᐏᓂᐠ 

• ᐊᐦᐱ ᑲᑭᒥᓂᑯᔭᐸᐣ ᐅᐍ ᐊᓄᐦᑭᐏᐣ, ᑭᐘᐍᓇᐦᒋᑲᑌᐸᐣ ᓂᐦᓱᐱᓱᒼ ᒋᐱᒥᓭᐠ ᓇᐣᑕ ᐊᐘᔑᒣ  

• ᐅᐍ ᐘᐍᓇᐦᓯᐍᐏᐣ ᐊᓄᐦᑭᐏᓂᐠ ᐸᑲᓂᓇᑿᐣ ᐊᐱᒋᐏᐣ ᐃᐍ ᑲᑭᔑᑭᓂᑲᑌᐠ ᐊᓄᐦᑭᐏᐣ᙮ 

ᑲᑭᐡᑭᓂᑲᑌᐠ ᐘᐍᓇᐦᓯᐍᐏᐣ ᐊᓄᐦᑭᐏᓂᐠ ᒪᔭᑭᓇᑿᐣ ᐊᐱᒋᐏᐣ ᐃᐍ ᑲᑭᔑᑭᓂᑲᑌᐠ ᐊᓄᐦᑭᐏᐣ᙮ ᒥᓴᐘᐨ ᐃᐍ 

ᐘᐍᓇᓯᐍᐏᐣ ᐊᓄᐦᑭᐏᓂᐠ ᐁᑭᐡᑭᓂᑲᑌᐠ, ᑭᔭᐱᐨ ᑭᑕᓄᐦᑭ ᐃᒪ ᐊᒋᓇ ᐏᒋᐦᐃᐍᐏᐣ ᐱᒧᒋᑫᐏᓂᐠ᙮ 

ᑭᐡᑭᓂᑲᑌᐠ ᐃᐍ ᐊᓄᐦᑭᐏᐣ  

ᓂᐦᑕ ᐃᓯᓭ ᐱᑯ, ᑭᐡᐱᐣ ᐊᒋᓇ ᐏᒋᐦᐃᐍᐏᐣ ᐱᒧᒋᑫᐏᓂᐠ ᐁᐏᑭᐡᑭᓇᒧᐘᐨ (ᐳᓂᐦᑐᐘᐨ) ᑭᑕᓄᐦᑭᐏᓂᓂ, ᑭᑐᑯᒪᒼ 

ᑲᒪᓯᓇᐦᐊᒪᐏᐠ ᒋᐏᑕᒪᐏᐠ ᐃᐍᓂ ᑲᐏᑭᐡᑭᓂᑲᑌᐠ ᓇᐣᑕ ᑭᐡᑭᓂᑲᑌᐠ ᑎᐸᐦᐊᒪᑫᐏᐣ᙮ ᑭᑕᑭᐊᓄᐦᑲᐘ ᑭᑐᑯᒪᒼ ᓂᐦᓱᐱᓱᒼ 

ᑫᐏᒋ ᒥᓂᑯᓯᔭᐣ ᐃᐍ ᑭᐡᑭᓂᑫᐏ ᒪᓯᓇᐦᐊᒪᑫᐏᐣ ᓇᐣᑕ ᑭᐡᑭᓂᑫᐏᐣ ᑎᐸᐦᐊᒪᑫᐏᐣ᙮  

ᐃᐍ ᒥᓂᑯᐠ ᑫᐃᔑᐏᑕᒪᑫᓇᓂᐘᐠ ᓇᐣᑕ ᑫᐃᔑᑎᐸᐦᐃᑫᓇᓂᐘᐠ ᑲᓇᐘᐸᒋᑲᑌ ᐊᐣ ᒥᓂᑯᐠ ᑲᔭᓄᐦᑭᑕᒷᐨ ᐊᐍ ᑭᑐᑯᒪᒼ:  

• ᐸᑭᓇᐘᐨ ᐊᐱᒋᐏᐣ ᐯᔑᑯᔭᐦᑭ ᐊᓄᐦᑭᓇᓂᐘᐠ: ᐯᔑᑯᐱᒥᑯᓇᑲ 

• ᐯᔑᑯᔭᐦᑭ ᒥᓂᑯᐠ ᓂᔓᔭᐦᑭ ᐊᓄᐦᑭᓇᓂᐘᐠ: ᓂᔓᐱᒥᑯᓇᑲ 

• ᓂᐦᓱᔭᐦᑭ ᐊᓄᐦᑭᓇᓂᐘᐠ: ᓂᐦᓱᐱᒥᑯᓇᑲ 

• ᓂᐏᔭᐦᑭ ᐊᓄᐦᑭᓇᓂᐘᐠ: ᓂᐏᓱᐱᒥᑯᓇᑲ 

• ᓂᔭᓄᔭᐦᑭ ᐊᓄᐦᑭᓇᓂᐘᐠ: ᓂᔭᓄᐱᒥᑯᓇᑲ 

• ᓂᑯᑢᓱᔭᐦᑭ ᐊᓄᐦᑭᓇᓂᐘᐠ: ᓂᑯᑢᓱᐱᒥᑯᓇᑲ 

• ᓂᔁᓱᔭᐦᑭ ᐊᓄᐦᑭᓇᓂᐘᐠ: ᓂᔁᓱᐱᒥᑯᓇᑲ 

• ᐊᔨᓇᓀᐏᔭᐦᑭ ᐊᓄᐦᑭᓇᓂᐘᐠ: ᐊᔨᓇᓀᐏᐱᒥᑯᓇᑲ 

http://www.labour.gov.on.ca/english/es/pubs/guide/publicholidays.php

ᑐᑲᐣ: ᓫᐅᓇ ᐅᑭᐊᓄᐦᑲᐘᐣ ᐊᒋᓇ ᐏᒋᐦᐃᐍᐏᐣ ᐱᒧᒋᑫᐏᓂᐠ ᓂᑯᑢᓱᔕᑊ ᐱᓱᒼ ᒥᓂᑯᐠ᙮ $800.00 ᑕᐦᔁᐱᐠ ᑭᔓᓂᔭᑫ 

ᑕᐦᓱᐱᒥᑯᓇᑲ᙮ ᐊᒋᓇ ᐏᒋᐦᐃᐍᐏᐣ ᐱᒧᒋᑫᐏᓂᐠ ᐅᑲᑭᒥᓂᑯᐣ ᓂᔓᐱᒥᑯᓇᑲ ᑭᐡᑭᓂᑫᐏ ᒪᓯᓇᐦᐃᑲᓂᓂ ᓇᐣᑕ 

ᑭᔑᑭᓂᑫᐏ ᑎᐸᐦᐊᒪᑫᐏᓂᓂ᙮ ᐊᒋᓇ ᐏᒋᐦᐃᐍᐏᐣ ᐱᒧᒋᑫᐏᓂᐠ ᑭᐏᓀᐣᑕᒧᐘᐣ ᒋᒥᓂᑯᐨ ᑭᐡᑭᓂᑫᐏ ᑎᐸᐦᐊᒪᑫᐏᓂᓂ᙮ 

ᐊᒋᓇ ᐏᒋᐦᐃᐍᐏᐣ ᐱᒧᒋᑫᐏᓂᐠ ᐅᑲᑎᐸᐦᐊᒪᑯᐣ $1,600.00 ($800 x 2) ᑕᐦᔁᐱᐠ ᒥᓂᑯᐠ᙮ 

ᑭᑫᐣᑕᐣ ᑭᔭᐱᐨ ᐃᒪ Ontario.ca/terminationofemployment ᓇᐣᑕ ᐃᓇᐱᐣ ᐃᒪ Ontario.ca/ESAtools 

ᑫᐏᒋ ᑭᑫᐣᒋᑲᑌᐠ ᐊᐣ ᒥᓂᑯᐠ ᑭᐡᑭᓂᑫᐏ ᒪᓯᓇᐦᐊᒪᑐᐏᐣ ᓇᐣᑕ ᑭᐡᑭᓂᑫᐏ ᑎᐸᐦᐊᒪᑐᐏᐣ ᐁᒪᓯᓇᐦᐊᒪᑯᔭᐣ 

ᑫᑎᐸᐦᐊᒪᑯᔭᐣ ᒥᓂᑯᐠ᙮ 

ᑲᐏᐣ ᑭᑕᑭᓇᑯᑕᓯᐣ ᒋᐸᑭᑎᓇᒪᓂᐣ ᑭᒥᓂᑯᓱᐏᓇᐣ 

ᑲᐏᐣ ᑭᑕᓇᑯᑕᓯᐣ ᓇᐣᑕ ᑭᑕᒪᓯᓇᐦᐊᓯᐣ ᓇᑯᑕᒪᑫᐘᓯᓇᐦᐃᑲᐣ ᒋᐸᑭᑎᓇᒪᐣ ᑭᒥᓂᑯᓱᐏᐣ ᐃᒪ ᐊᓄᐦᑭᐏᓇᐣ 

ᑲᐃᔑᐱᒧᒋᑲᑌᑭᐣ ᐅᓇᑯᓂᑫᐏᐣ᙮ ᐅᑵᓂᐘᐣ ᓇᑯᑕᒪᑫᐏᓇᐣ ᓇᐣᑕ ᓇᑯᑕᒪᑫᐘᓯᓇᐦᐃᑲᓇᐣ ᑲᐏᐣ ᒋᔭᓄᐦᑭᓭᑭᐣ᙮  ᑐᑲᐣ, 

ᑭᐡᐱᐣ ᐁᒪᓯᓇᐦᐅᑎᓯᔭᐣ ᓇᑯᑕᒪᑫᐘᓯᓇᐦᐃᑲᓂᐠ ᐁᐃᑭᑎᔭᐣ ᐁᑲ ᒋᑭᐏᑕᐱᓇᒪᐣ ᐃᐍ ᐊᓄᐦᑭᐏᐣ ᐃᒪ ᐊᒋᓇ ᐏᒋᐦᐃᐍᐏᐣ 

ᐱᒧᒋᑫᐏᓂᐠ, ᑲᐏᐣ ᐅᐍ ᓇᑯᑕᒪᑫᐏᐣ ᑕᔭᓄᐦᑭᓭᓯᓄᐣ᙮ 

ᑲᐏᐣ ᑭᑲᑭᐏᒋ ᑎᐸᑯᓂᑯᓯᐣ ᐃᐍ ᐅᒋ ᑲᑵᑎᐍᔭᐣ ᓇᐣᑕ ᐊᐸᒋᑐᔭᐣ ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ 

ᐅᓇᑯᓂᑫᐏᐣ ᑭᒥᓂᑯᓱᐏᓇᐣ 

ᑭᐡᐱᐣ ᑲᑵᑎᐍᔭᐣ ᐃᐍ ᐅᒋ ᓇᐣᑕ ᐊᐸᒋᑐᔭᓂᐣ ᑭᒥᓂᑯᓱᐏᓇᐣ ᐃᒪ ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ ᐅᓇᑯᓂᑫᐏᐣ, 

ᐊᒋᓇ ᐏᒋᐦᐃᐍᐏᐣ ᐱᒧᒋᑫᐏᓂ ᓇᐣᑕ ᑲᔭᓄᐦᑲᐘᑲᓄᐘᐨ ᐊᓄᐦᑭᐏᐱᒧᒋᑫᐏᓂᐠ ᑲᐏᐣ ᑭᑲᑭ ᐅᒋ ᑎᐸᑯᓂᑯᓯᐠ ᐊᓂᓂᑯ 

ᐃᓀᑫ, ᐊᔑᐨ ᑲᔦ ᒋᐏᒋ ᑭᐡᑭᓇᒧᐘᒋᐣ ᑲᑭᔑᐘᐍᓇᐦᓯᑯᔭᐣ ᐊᓄᐦᑭᐏᓂᐠ᙮ 

ᑭᔭᐱᐨ ᐏᑕᒪᑫᐏᓇᐣ ᓇᐣᑕ ᐏᒧᐡᑭᓀᐱᐦᐃᑫᔭᐣ ᐃᐍ ᐅᒋ ᑭᓇᑐᑕᒪᑫᐏᐣ 

ᑭᔭᐱᐨ ᐏᑕᒪᑫᐏᓇᐣ ᐃᐍ ᐅᒋ ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ ᐅᓇᑯᓂᑫᐏᐣ ᐃᓇᐱᐣ ᐃᒪ Ontario.ca/ESAguide᙮ 

ᑭᐡᐱᐣ ᑲᑵᑎᐍᐏᓇᐣ ᐊᔭᔭᓂᐣ ᐃᐍ ᐅᒋ ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ ᐅᓇᑯᓂᑫᐏᐣ ᑭᑕᑲᓄᓇᐠ ᐃᒪ ᐊᓄᐦᑭᐏᓇᐣ 

ᑲᐃᔑᐱᒧᒋᑲᑌᑭᐣ ᐏᑕᒪᑫᐏᑲᒥᑯᐠ 416-326-7160, ᐁᑲ ᑲᑎᐸᐦᐃᑲᑌᐠ ᒪᒋᑭᑐᓂᐠ ᐃᒪ 1-800-531-5551, ᓇᐣᑕ 

TTY 1-866-567-8893᙮ ᐏᑕᒪᑫᐏᓇᐣ ᑕᑿᓄᐣ ᒥᔑᓂᐘᔦᐠ ᐃᔑᑭᔑᐍᐏᓂᐠ᙮ 

ᑭᐡᐱᐣ ᑭᑫᐣᑕᒪᐣ ᐁᑲ ᐁᑭᐏᒋᒥᓂᑯᔭᐣ ᑭᒥᓂᑯᓱᐏᓇᐣ ᐃᒪ ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ ᐅᓇᑯᓂᑫᐏᐣ, 

ᑭᑕᒧᐡᑭᓀᐱᐦᐃᑫ ᒋᓇᑐᑕᒪᔭᐣ ᐃᒪ ᐅᑯᒪᐏᓇᐠ ᐱᒧᒋᑫᐏᓇᐣ ᐃᒪ ᐊᓄᐦᑭᐏᓂᐠ, ᐊᑕᑭᐏᓂᐘᐠ, ᑲᑵᒋᐦᐃᐍᐏᐣ ᐁᑿ 

ᑲᐡᑭᑕᐏᓇᐣ ᐘᐍᓇᒋᑫᐏᓂᐠ (Ministry of Labour, Immigration, Training and Skills Development) ᐃᒪ 

Ontario.ca/ESAclaims᙮ 

http://ontario.ca/terminationofemployment
http://ontario.ca/ESAtools
http://ontario.ca/ESAguide
http://ontario.ca/ESAclaims

